
খেলা

আজকালের প্রতিবেদন

আশঙ্কা ছিল। সেই আশঙ্কাই 
সত্যি হতে চলেছে। চিন্তা বাড়ল 
ম্যাঞ্চেস্টার সিটি ক�োচ পেপ 
গুয়ারদিওলার। চলতি মরশুমে 
ইংলিশ প্রিমিয়ার লিগের বাকি 
ম্যাচগুল�ো থেকে ছিটকে যেতে 
চলেছেন নীল ম্যাঞ্চেস্টারের তারকা 
ফুটবলার আর্লিং হালান্ড। 

রবিবার এফএ কাপের 
ক�োয়ার্টার ফাইনালে ব�োর্নমাউথের 
বিরুদ্ধে গ�োল পেলেও বাঁ পায়ের 
গ�োড়ালিতে চ�োট পেয়ে মাঠ 
ছেড়েছিলেন হালান্ড। পরে তাঁকে 
ক্রাচ নিয়ে স্টেডিয়াম ছাড়তে দেখা 
গিয়েছে। পায়ে ছিল প্রোটেক্টিভ 
প্লাস্টিক বুট। ম্যাচের পরে 
সাংবাদিকদের পেপ বলেছিলেন, 
‘‌ওর চ�োট কতটা গুরুতর, এখনই 
বলতে পারছি না। আপাতত 
অপেক্ষা করতেই হবে।’‌ যদিও পরে 
সিটি ক�োচই জানান, পাচ থেকে 
সাত সপ্তাহ মাঠের বাইরে থাকতে 
হবে নরওয়ের নামী স্ট্রাইকারকে। 
গুয়ারদিওলাকে এই তথ্য দিয়েছেন 

দলের চিকিৎসকরাই। এমনিতেই 
ইপিএলে গতবারের চ্যাম্পিয়নরা 
এবার চ্যাম্পিয়নশিপের দ�ৌড় থেকে 
অনেকটাই পিছিয়ে পড়েছে। এবার 
হালান্ডকে ছাড়া বাকি ম্যাচগুল�োতে 
যে আরও চ্যালেঞ্জের মুখে পড়তে 
হবে গুয়ারদিওলাকে, তাতে ক�োনও 
সন্দেহ নেই। এমনকী, এফএ 
কাপের ফাইনালে উঠলেও হয়ত�ো 
হালান্ডকে পাবেন না ক�োচ। জুনে 
আছে ফিফা ক্লাব ওয়ার্ল্ড কাপের 
ম্যাচ। ম্যান সিটি ম্যানেজমেন্টের 
আশা, তার আগে সম্পূর্ণ ফিট হয়ে 
যাবেন হালান্ড। 

আজকালের প্রতিবেদন

সুপার কাপের জন্য মহমেডানের 
প্রস্তুতি শুরু হওয়ার কথা ছিল 
এপ্রিলের প্রথম সপ্তাহে। কিন্তু 
এইমুহূর্তে যা পরিস্থিতি, তাতে আদ�ৌ 
মহমেডানের সিনিয়র দল সুপার কাপ 
খেলবে কি না, তা নিয়েই বড়সড় 
প্রশ্ন উঠে গিয়েছে। ফুটবলাররা 
জানিয়েছিলেন, বকেয়া বেতন না 
মিটলে ক�োন‌ওভাবেই অনুশীলনে 
নামবেন না। আবার বিনিয়�োগকারী 
শ্রাচীর সঙ্গে শেয়ার ট্রান্সফার নিয়েও 
সমস্যা চলছে মহমেডানের। 
ক্লাবকর্তাদের দাবি, তঁাদের শেয়ার 
হস্তান্তর করতে ক�োনও সমস্যা নেই। 
কিন্তু ফুটবলারদের বেতন, ভেন্ডরদের 
বকেয়া টাকা, কর্মীদের বেতন–সহ 
আনুষঙ্গিক সব খরচ বাবদ প্রায় ২০ 
ক�োটি টাকা এখনও দেওয়া বাকি 
শ্রাচীর। সেই টাকা যে শ্রাচী মিটিয়ে 
দিতে দায়বদ্ধ, তা লিখিত দিতে হবে। 

মঙ্গলবার মহমেডান কর্তা মহম্মদ 
কামারুদ্দিন বলেন, ‘‌আমরা আজ 
ওদের জিজ্ঞেস করেছি, আদ�ৌ আর 

বিনিয়োগ করবে কি না। না হলে 
আমাদের জানিয়ে দিক। এভাবে 
চলতে পারে না।’‌ অন্যদিকে, শ্রাচীর 
পক্ষ থেকে পুর�ো পরিস্থিতির জন্য 
দায়ী করা হচ্ছে মহমেডান কর্তাদের। 
দাবি, ইতিমধ্যেই একটা বড় অঙ্কের 
বিনিয়োগ করে ফেলার পরেও শেয়ার 
ট্রান্সফার নিয়ে টালবাহানা করছেন 
মহমেডান কর্তারা‌। শেয়ার ট্রান্সফার না 
হলে তাঁরা যে আর নতুন করে ক�োনও 
বিনিয়োগ করবেন না, তাও মঙ্গলবার 
স্পষ্ট করে দেওয়া হয়েছে শ্রাচীর তরফ 
থেকে। সবমিলিয়ে মহমেডান–শ্রাচী 
সম্পর্ক ভাঙনের মুখে দাঁড়িয়ে।

ক্লাব–ইনভেস্টরের টানাপ�োড়েনের 
মধ্যে একে একে ক্লাব ছাড়ছেন 
ফুটবলাররা। সূত্রের খবর, তিন থেকে 
চার মাসের বেতন বকেয়া থাকায় 
মিরজাল�োল কাসিমভ, অ্যালেক্সিস 
গ�োমেজ, জুডিকা–সহ বেশ কয়েকজন 
সিনিয়র ফুটবলার ফিফা নিয়ম মেনে 
চুক্তিভঙ্গ করেছেন। শ্রাচীর পক্ষ থেকে 
অবশ্য এই খবর সরকারিভাবে স্বীকার 
করা হচ্ছে না। তবে সমস্যা যে গভীরে, 
তা বলাই বাহুল্য।

বিশ্বকাপ নিয়ে আশাবাদী বিরাট
আন্তর্জাতিক টি২০ ক্রিকেটকে বিদায় জানিয়েছেন আগেই। একদিনের ক্রিকেটে তঁার 
ভবিষ্যৎ কী?‌ প্রশ্নের জবাবে বিরাট ক�োহলি বলছেন, ‘‌আমি নিজের ভবিষ্যৎ নিয়ে এখনও 
কিছ ঠিক করিনি। হয়ত�ো ২০২৭ বিশ্বকাপ জেতার চেষ্টা করব।’‌

স্টার স্পোর্টস

সেমিফাইনাল লেগ ১

সন্ধে ৭–৩০

বেঙ্গালুরু এফসি 
বনাম 

 এফসি গ�োয়া

‌আজ 
আইএসএলে

আজকাল কলকাতা বুধবার ২ এপ্রিল ২০২৫

অনুশীলনে অলড্রেড ও কামিংসের মধ্যমণি গ্রেগ স্টুয়ার্ট। বল নিয়ে জাগলিং পেত্রাত�োসের। ছবি: অভিষেক চক্রবর্তী

আজকালের প্রতিবেদন

টমাস মুলার ও বায়ার্ন মিউনিখ যেন 
একে অপরের পরিপূরক। তবে জার্মান 
জায়ান্টদের সঙ্গে মুলারের ১৭ বছরের 
দীর্ঘ সম্পর্ক ছিন্ন হওয়ার পথে। চলতি 
মরশুম পর্যন্ত চুক্তির মেয়াদকাল রয়েছে। 
শ�োনা যাচ্ছে, তারকা ফর�োয়ার্ড চাইলেও 
তঁার সঙ্গে নতুন চুক্তি করতে আগ্রহী নয় 
বায়ার্ন। জুন থেকে জুলাই মাস পর্যন্ত 
মার্কিন মলুুকে বসছে ক্লাব বিশ্বকাপের 
আসর। রিপ�োর্ট অনুযায়ী, সেই 
প্রতিয�োগিতার জন্য মলুারের চুক্তি অল্প 
সময় এক্সটেনশন হতে পারে। 

২০০৮ সালে য়ুরগেন ক্লিন্সম্যানের 
ক�োচিংয়ে বায়ার্ন জার্সিতে অভিষেক 
হয় মুলারের। ক্যাবিনেটে রয়েছে ১২টি 
বুন্দেশলিগা খেতাব, যা রেকর্ড। লাল–
সাদা জার্সিতে সবচেয়ে বেশি ম্যাচ 
খেলা ফুটবলারও তিনি। শ�োনা যাচ্ছে, 
মেজর লিগ সকারের বেশ কয়েকটি 
ক্লাব ৩৫ বছরের এই ফর�োয়ার্ডকে 
পেতে আগ্রহী। লিওনেল মেসি, লুই 
সুয়ারেজ, সার্জিও বুসকেটস সমৃদ্ধ লিগে 
আরও এক তারকার সংয�োজন হওয়ার 
অপেক্ষায় ফুটবলবিশ্ব।

আজকালের প্রতিবেদন

পুরুষ ক্রিকেটারদের জন্য ভারতীয় ক্রিকেট ব�োর্ড কবে কেন্দ্রীয় চুক্তি ঘ�োষণা করবে, 
তা এখনও জানা যায়নি। ক্রিকেট অস্ট্রেলিয়া মঙ্গলবার তাদের কেন্দ্রীয় চুক্তিতে 
ক্রিকেটারদের তালিকা ঘ�োষণা করে দিল। এবার ২০২৫–২৬ মরশুমের জন্য 
কেন্দ্রীয় চুক্তিতে নতুন অন্তর্ভুক্ত  হলেন তিন ক্রিকেটার। তরুণ ব্যাটিং তারকা স্যাম 
কনস্টাস, অলরাউন্ডার বিউ ওয়েবস্টার এবং স্পিনার ম্যাথু কুনেম্যান। ভারত এবং 
শ্রীলঙ্কার বিরুদ্ধে টেস্ট সিরিজে ভাল পারফরমেন্সের পুরস্কার পেলেন এই তিন 
ক্রিকেটার। মিচেল মার্শ এবং ক্যামেরন গ্রিন পুর�োপুরি চ�োটমুক্ত না হলেও তাঁরা 
কেন্দ্রীয় চুক্তির তালিকায় আছেন। বিশ্ব টেস্ট চ্যাম্পিয়নশিপ এবং ওয়েস্ট ইন্ডিজ 
সফরের কথা ভেবে এই দুই ক্রিকেটারকে তালিকায় রাখা হয়েছে, জানিয়েছেন 
অস্ট্রেলীয় নির্বাচকদের প্রধান জর্জ বেইলি। সেখানে জায়গা পাননি মার্কাস স্টয়নিস, 
জ্যাক ফ্রেজার–ম্যাকগার্ক এবং টিম ডেভিড। এবার ক্রিকেট অস্ট্রেলিয়ার কেন্দ্রীয় 
চুক্তিতে ম�োট ক্রিকেটারের সংখ্যা ২৩। সিনিয়র প্লেয়ারদের মধ্যে উল্লেখয�োগ্য 
নাম প্যাট কামিন্স, স্টিভ স্মিথ, মিচেল স্টার্ক, গ্লেন ম্যাক্সওয়েল প্রমুখ।

‌আজকালের প্রতিবেদন

মার্কিন মুলকুে পা রাখার পর থেকেই তিনি লিওনেল মেসির 
ছায়াসঙ্গী। মাঠের বাইরে হ�োক বা মাঠে, আর্জেন্টিনার 
কিংবদন্তিকে নিরাপদ রাখাই তাঁর কাজ। ইনি মেসির দেহরক্ষী 
ইয়াসিন চেউক�ো। এলএম টেনের জনপ্রিয়তা এতটাই যে 
তিনি মার্কিন মুলুকে খেলা শুরুর পর থেকেই মাঠে দর্শক 
ঢুকে পড়ার প্রবণতা বেড়েছে। তবে মেসি পর্যন্ত প�ৌছঁ�োন�োর 
আগেই ভক্তরা আটকে পড়ত ইয়াসিনের কাছে। মাঠে 
এমনটা আর দেখা যাবে না। ম্যাচ চলাকালীন ইয়াসিনের 
সাইডলাইনে থাকার ওপর নিষেধাজ্ঞা জারি করেছে মেজর 
লিগ সকার ও কনকাকাফ কর্তৃ পক্ষ। কেন এই সিদ্ধান্ত, 
তার ক�োনও নির্দিষ্ট কারণ জানান�ো হয়নি। এই নিয়ে ক্ষুব্ধ 
ইয়াসিনের বক্তব্য, ‘‌ইউর�োপে লিগ ওয়ান ও চ্যাম্পিয়ন্স 
লিগ মিলিয়ে সাত বছর কাজ করেছি। সেইসময় ছয়বার 
মাঠে দর্শক ঢ�োকার ঘটনা ঘটেছিল। মার্কিন যকু্তরাষ্ট্রে ২০ 
মাসে ১৬বার এই ঘটনা ঘটেছে। এর জন্য আমি দায়ী নই। 
দয়া করে, মেসিকে সাহায্য করতে দিন।’ মেসির নিরাপত্তার 
জন্য সংশ্লিষ্ট কর্তৃ পক্ষ কী ব্যবস্থা নেয়, এখন সেটাই দেখার।  ‌ ‌‌

‌আজকালের প্রতিবেদন 

আইএসএলের প্রথম সেমিফাইনালের প্রথম লেগ 
বুধবার। বেঙ্গালরুর কান্তিরাভা স্টেডিয়ামে মুখ�োমুখি হচ্ছে 
বেঙ্গালরু এফসি এবং এফসি গ�োয়া। মুম্বই সিটি এফসিকে 
৫–০ গ�োলে উড়িয়ে দিয়ে টিকিট পেয়েছে সুনীল ছেত্রির 
বেঙ্গালরু এফসি। গ�োয়ার বিরুদ্ধে ঘরের মাঠে নামার 
আগে সেটাই বাড়তি আত্মবিশ্বাস জ�োগাচ্ছে তাদের। 
বেঙ্গালরু ক�োচ জেরার্ড জারাগ�োজার লক্ষ্য স্পষ্ট। গত 
ম্যাচের ধারাবাহিকতা বজায় রেখে ঘরের মাঠে গ�োয়াকে 
হারান�ো। যাতে, অ্যাওয়ে ম্যাচে মাঠে নামার আগে কিছটুা 
এগিয়ে থাকা যায়। প্রতিপক্ষকে সমীহ করেও বেঙ্গালরু 
ক�োচের পাখির চ�োখ ফাইনালের টিকিট। সেমিফাইনালের 
প্রথম লেগের আগে তিনি বলছেন, ‘সেমিফাইনালে 
বাকি যে দলগুল�ো উঠেছে তারাও যথেষ্ট ভাল। তবে ট্রফি 
জেতাতেই আমি এখানে এসেছি।’

অন্যদিকে গ�োয়া। আইএসএল শিল্ড জয়ের 
লড়াইয়ে ম�োহনবাগানের সঙ্গে প্রথমে টিকে থাকলেও, 
পরে অনেকটা পিছিয়ে পড়তে হয়। শিল্ড জেতা 
হয়নি। স্বাভাবিকভাবেই আইএসএল কাপ জিতে 
সেই আক্ষেপ পূরণ করতে চায় তারা। তার প্রথম 
পদক্ষেপ বুধবারের ম্যাচ। প্রতিপক্ষ বেঙ্গালরুর শেষ 
ম্যাচে দুরন্ত জয় অবশ্যই চিন্তায় রাখবে গ�োয়াকে। 
ঘরের মাঠে গ�োয়ার বিরুদ্ধে বেঙ্গালুরুর রেকর্ডও বেশ 
ভাল। তারপরেও ভাল কিছরু স্বপ্ন দেখছে মান�োল�ো 
মারক�োয়েজের গ�োয়া। তিনি বলছেন, ‘আমি খুবই 
উত্তেজিত। প্রথমবারের জন্য গ�োয়াকে আইএসএল 
কাপ চ্যাম্পিয়ন করাতে চাই।’ গ�োয়ার বড় ভরসা 
ব্রাইসন ফার্নান্ডেজ। দুরন্ত ফর্মে আছেন তিনি। সব 
মিলিয়ে প্রথম সেমিফাইনালের প্রথম লেগে  
একটা টানটান ম্যাচ দেখার অপেক্ষা করছে ভারতীয় 
ফুটবল মহল।

মুনাল চট্টোপাধ্যায়

তিনবার লিগ শিল্ড জিতেছেন গ্রেগ স্টুয়ার্ট। জামশেদপুর 
এফসি, মুম্বই সিটি ও ম�োহনবাগান সুপারজায়ান্টের 
জার্সিতে। কিন্তু আইএসএল ট্রফি জেতেননি কখনও। 
সেই আক্ষেপ এবার মেটাতে চান সবুজ–মেরুন জার্সিতে। 
বৃহস্পতিবার প্লে অফ সেমিফাইনালের প্রথম দফায় 
জামশেদপুরের সামনে ম�োহনবাগান। শিল্ড জয়ের পর 
এবার কাপ জিতে ‘‌ডাবল’‌–এর হাতছানি। 

লিগ পর্যায়ে ঘরের মাঠে জামশেদপুরকে 
হারালেও অ্যাওয়ে ম্যাচে জয় পায়নি বাগান ব্রিগেড। 
ম্যাচটা ১–‌‌১ ড্র হয়েছিল। সেটা মাথায় রেখে গ্রেগের 
প্রতিক্রিয়া, ‘আমি তিনবার শিল্ড জিতলেও কখনও 
কাপ পাইনি। এবার তাই আমরা সকলেই শিল্ডের 
পর কাপটাও ঘরে তুলতে মরিয়া। তার আগে অবশ্য 
ফাইনালে ওঠা জরুরি।’‌

জামশেদপুর প্লে অফে নর্থইস্ট ইউনাইটেডকে 
হারিয়ে মন�োবল বাড়িয়ে নিয়েছে। তারা খেলার 
মধ্যেই আছে। সেখানে বাগান শিবির আইএসএল 
লিগ পর্যায়ে গ�োয়ার বিরুদ্ধে শেষ ম্যাচ খেলার পর 
আর ক�োনও ম্যাচ খেলেনি। এতে কি জামশেদপুর 
বাড়তি সুবিধা পাবে?‌ গ্রেগের মতে, ‘ওটা ক�োনও 
ব্যাপার নয়। জামশেদপুর ভাল দল, কিন্তু চেনা 
প্রতিপক্ষ। তাছাড়া আমরা অল্প বিশ্রামের পর 
সেমিফাইনাল ম্যাচের জন্য তৈরি হয়েছি। তাই 

বাড়তি চিন্তা নেই। নিজেদের সেরা দেওয়া নিয়ে 
ভাবছি। সঙ্গে আগের ভুলগুল�ো যাতে আর না হয়, 
সেদিকেও খেয়াল রাখতে হবে।’‌ ‌ 

ভারতীয় দলের জার্সিতে বাংলাদেশ ম্যাচে 
গ�োলকিপার বিশাল কাইথের শুরুর ভুল নিয়ে 
ক্ষোভপ্রকাশ করেছিলেন জাতীয় ক�োচ মান�োল�ো 
মারক�োয়েজ। এটা পছন্দ হয়নি বাগান ক�োচ  হ�োসে 
ম�োলিনার। এদিন সাফ বলেন, ‘‌ভারতীয় ক�োচের সঙ্গে 
একমত নই। আমি বিশালের ওপরই ভরসা রাখছি। 
ক�োনও একটা দিন ভুল হতেই পারে। বিশাল বাগান 
জার্সিতে কেমন খেলেছে, সবাই জানে। তবে ওর 
এই পারফরমেন্সের জন্য শুধু একার কৃতিত্ব আছে 
এমন নয়। ম�োহনবাগানে গ�োটা দলের অবদান আছে 
বিশালের ভাল খেলার পিছনে। ভারতের জার্সিতে 
দুরন্ত সেভগুল�োর কথা ভুলে গেলে চলবে কেন?‌’‌

জামশেদপুর ম্যাচের আগে যুবভারতী ট্রেনিং 
গ্রাউন্ডের অনুশীলনে বাগান ফুটবলারদের চনমনে 
মেজাজটা ধরা পড়েছে। এদিন ছিল সাহাল আব্দুল 
সামাদের জন্মদিন। ফ্যান্স ক্লাবের তরফে ভক্তরা কেক 
কেটে সাহালের জন্মদিন পালন করেন। দলের বাকি 
ফুটবলারদের হাতে ফুল, উপহার তুলে দিয়ে শুভেচ্ছা 
জানান তঁারা। বাগান ব্রিগেড বুধবার দুপুরের বাসে 
জামশেদপর রওনা দেবে। আপুইয়া ও মনবীর কতটা 
ফিট, এখনও পরিষ্কার নয়। তঁাদের দলের সঙ্গে নিয়ে 
যাওয়া হবে কিনা, ঠিক করবেন ক�োচ ম�োলিনা।

পঁাচ–সাত সপ্তাহ 
মাঠের বাইরে হালান্ড

বায়ার্নে কি 
নেই মুলার

মহমেডানে  
চরম ডামাড�োল

‌অস্ট্রেলিয়ার কেন্দ্রীয় 
চুক্তিতে নতুন তিন

‌মেসির দেহরক্ষীর ওপর নিষেধাজ্ঞা 

গ�োয়াকে সমীহ করেও ঘরের মাঠে 
ছন্দ ধরে রাখতে চাইছে বেঙ্গালুরু 

অধরা ‘‌ডাবল’‌ অর্জনে মরিয়া স্টুয়ার্ট

 ‌কমিটিতে দীপঙ্কর
সর্বভারতীয় ফুটবল ফেডারেশনের দুই কমিটিতে 
নতুন দায়িত্ব পেলেন দুই বঙ্গসন্তান। প্রথমজন 
দীপঙ্কর রায়। ইস্টবেঙ্গলের এই প্রাক্তন ফুটবলারকে 
অ্যাপিল কমিটির দায়িত্বে আনা হয়েছে। এর 
পাশাপাশি, ফেডারেশনের শৃঙ্খলারক্ষা কমিটির 
দায়িত্বে এলেন প্রাক্তন রেফারি চিত্তদাস মজুমদার।‌

 ‌কৃশান স্মৃতি ফুটবল
প্রভাত সঙ্ঘের উদ্যোগে কৃশানু দে স্মৃতি চ্যালেঞ্জ 
ও দিগেন্দ্রনাথ দত্ত স্মৃতি রানার্স কাপ ফুটবলের 
ফাইনালে মুখ�োমুখি হয়েছিল বেলেঘাটা বলাকা 
ও স্বামী বিবেকানন্দ সেবা সমিতি। উপস্থিত ছিলেন 
ক্রীড়ামন্ত্রী অরূপ বিশ্বাস, প্রয়াত ফুটবলােরর স্ত্রী 
শর্মিলা দে, ছেলে স�োহম দে ও আরও অনেকে।খে

ম্যাচ চলাকালীন মাঠে ঢুকে পড়া এক মেসিভক্তকে 
বের করে নিয়ে যাচ্ছেন ইয়াসিন। ছবি: এক্স

জ�োরকদমে সেমিফাইনালের প্রস্তুতি চালাচ্ছেন সুনীল। ছবি: এক্স


